
КОНСТИТУЦИЯЛЫҚ ЖӘНЕ ӘКІМШІЛІК ҚҰҚЫҚ

ӘОЖ 351

ҚАЗАҚСТАН РЕСПУБЛИКАСЫНДА 
МЕМЛЕКЕТТІК ҚЫЗМЕТКЕ КІРУ КЕЗІНДЕГІ 

КЕЙБІР ҰСЫНЫСТАР

Бағдат Қабылқадырұлы Нұрғазинов
Қазақстан Республикасы Заңнама және құқықтық ақпарат
институты конституциялық, әкімшілік заңнама және 
мемлекеттік басқару бөлімінің басшысы, з.ғ.к., 
Нұрсұлтан қаласы, Қазақстан Республикасы, e-mail: nurgazinov.b@zqai.kz

Айдана Нұрғалиқызы Оспанова1 
Қазақстан Республикасы Заңнама және құқықтық ақпарат
институты конституциялық, әкімшілік заңнама және 
мемлекеттік басқару бөлімінің аға ғылыми қызметкері,
Нұрсұлтан қаласы, Қазақстан Республикасы, e-mail: ospanova.a@zqai.kz

Аннотация. Ғылыми жұмыста Қазақстан Республикасы үлгісінде демократиялық 
реформалардың басты жолсерігі ретіндегі мемлекеттік қызметіндегі кадр саясатының 
өзектілігі негізделген. Батыс Еуропа елдерінде мемлекеттік қызмет үшін кадрларды ірік-
теуге жүргізілген талдау аталған елдердің мемлекеттік қызметінде кадрларды іріктеу 
және орналастыру саласындағы жалпы әлемдік үрдістің ерекшеліктері анықталған. Ав-
торлар мемлекеттік қызметке кадрларды іріктеу саласында Ұлыбритания, Германия, 
Франция, Испания сияқты дамыған шет елдердің заңнамасы мен құқық қолдану практи-
касын зерттеген. Көптеген дамыған демократиялық елдердің кадрларды конкурстық ірік-
теу принципін қолданатыны қарастырылған. Сонымен қатар, мұндай елдерде бір уақыт-
та мемлекеттік қызметке үміткерлерді іріктеумен айналысатын арнайы мемлекеттік 
органдар жұмыс істейтіні және де олардың құқықтық мәртебесі мемлекеттік органдар 
жүйесінде салыстырмалы түрде тәуелсіз сипатқа ие екендігі көрсетілген. Сонымен қа-
тар, мұндай шаралар кадрларды іріктеу жөніндегі арнаулы мемлекеттік орган қызметін-
дегі объективтілік пен бейтараптылықтың елеулі кепілі болып табылатыны анықталған. 

Қазақстан тәуелсіздік алғаннан бері әлеуметтік бағдарланған даму моделін қалыпта-
стыру бағытын ұстанғаны атап өтілген. Авторлар мемлекеттік қызметтің келесі маңы-
зды элементтерін көрсетеді: мемлекеттік қызмет мемлекеттік басқарумен байланысты 
және мемлекеттік биліктің сипатымен айқындалады, мемлекеттік қызмет мемлекеттік 
лауазымдарда негізінен мемлекеттік органдарда жүзеге асырылады деп қарастырады.

Ммемлекеттің сапасы, оның қоғамға қызмет ету дәрежесі көбінесе мемлекеттік қы-
зметке, оны құқықтық реттеу әдістеріне, нысандарына байланысты екенін атап көр-
сетеді. Мемлекеттік қызмет – құқықтық мемлекетті қалыптастыру құралы, оның 
құрылысының Қазақстан үшін маңыздлығын айтылған. Құқықтық мемлекеттің азамат-
тық қоғаммен және жеке азаматпен өзара іс-қимылын қамтамасыз ететін мемлекеттік 
қызмет екені көрсетілген.

Түйінді сөздер: мемлекеттік қызмет, мемлекеттік қызметші, кадрларды іріктеу, кон-
курстық комиссия, емтихан, біліктілік талаптары, кәсібилік, құзыреттілік.

1  Хат-хабарларға арналған автор

КОНСТИТУЦИОННОЕ И АДМИНИСТРАТИВНОЕ ПРАВО

НЕКОТОРЫЕ ПРЕДЛОЖЕНИЯ ПРИ ПОСТУПЛЕНИИ 
НА ГОСУДАРСТВЕННУЮ СЛУЖБУ 

В РЕСПУБЛИКЕ КАЗАХСТАН

Нургазинов Багдат Кабылкадырович
Руководитель отдела конституционного, административного законодательства 
и государственного управления Института законодательства 
и правовой информации Республики Казахстан, к.ю.н.,  
г. Нур-Султан, Республика Казахстан, e-mail: nurgazinov.b@zqai.kz

Оспанова Айдана Нургалиевна 
Старший научный сотрудник отдела конституционного, административного 
законодательства и государственного управления Института законодательства 
и правовой информации Республики Казахстан,  
г. Нур-Султан, Республика Казахстан, e-mail: ospanova.a@zqai.kz 

Аннотация. В научной работе на примере Республики Казахстан обосновывается ак-
туальность кадровой политики в деятельности государства как главного проводника де-
мократических реформ. Проведённый анализ отбора кадров для государственной службы 
в западноевропейских странах выявил особенности общемировой тенденции в области 
отбора и расстановки кадров на государственной службе. Авторами исследовано зако-
нодательство и правоприменительная практика таких развитых зарубежных стран как: 
Великобритания, Германия, Франция, Испания в сфере отбора кадров на государственную 
службу. 

Установлено, что многие развитые демократические страны применяют принцип кон-
курсного отбора кадров. Наряду с этим выяснено, что одновременно в таких странах дей-
ствуют специальные государственные органы, занимающиеся отбором кандидатов на го-
сударственную службу.   Кроме того, правовой статус этих органов носит относительно 
независимый характер в системе государственных органов. Наряду с этим установлено, 
что такие меры служат весомым гарантом объективности и беспристрастности в дея-
тельности специального государственного органа по отбору кадров. 

Отмечается, что с обретением независимости Казахстаном взят курс на формирова-
ние социально ориентированной модели развития. Авторы выделяют следующие наиболее 
существенные элементы в государственной службе как: государственная служба связа-
на с государственным управлением и определяется характером государственной власти, 
государственная служба осуществляется на государственных должностях преимуще-
ственно в государственных органах. 

Авторами отмечается, что качество государства, степень его служения обществу во 
многом зависят от государственной службы, методов, форм ее правового регулирования. 
Государственная служба есть средство формирования правового государства, построе-
ние которого весьма актуально для Казахстана. Указывается, что именно государствен-
ная служба обеспечивает взаимодействие правового государства с гражданским обще-
ством и отдельным гражданином.

Ключевые слова: государственная служба, государственный служащий, отбор кадров, 
конкурсная комиссия, экзамен, квалификационные требования, профессионализм, компе-
тентность.

SOME PROPOSALS FOR ENTERING PUBLIC SERVICE 
IN THE REPUBLIC OF KAZAKHSTAN

Nurgazinov Bagdat Kabylkadyrovich
Head of the Department of Constitutional, Administrative 
Legislation and State Administration of the Institute of 
Legislation and Legal Information of the Republic of Kazakhstan, Ph.D., 
Nur-Sultan, Republic of Kazakhstan, e-mail: nurgazinov.b@zqai.kz

Administrative Legislation and Public Administration of the Institute 

Nur-Sultan, Republic of Kazakhstan, e-mail: ospanova.a@zqai.kz

Abstract. Scientific work on the example of the Republic of Kazakhstan substantiates the 
relevance of personnel policy in the activity of the state as the main conductor of democratic 
reforms. An analysis of the selection of personnel for the public service in Western European 
countries revealed the characteristics of the global trend in the selection and placement of 
personnel in the public service of these countries. The authors studied the legislation and law 
enforcement practice of such developed foreign countries as: the UK, Germany, France, Spain 
in the field of selection of personnel for the civil service. It has been found that many developed 
democracies apply the principle of competitive selection. At the same time, it has been found that 
such countries have special public bodies for the selection of candidates for the public service. 

Moreover, the legal status of these bodies is relatively independent within the State. It has also 
been established that such measures serve as a strong guarantee of objectivity and impartiality in 
the work of a special State body for the selection of personnel. 

It is noted that since gaining independence, Kazakhstan has taken a course towards the formation 
of a socially oriented development model. The authors identify the following most significant 
elements in the public service as: the public service is associated with public administration and 
is determined by the nature of state power, the public service is carried out in public positions 
mainly in public bodies.

The authors note that the quality of the state, the degree of its service to society largely depend 
on the public service, methods, forms of its legal regulation. The civil service is a means of forming 
a rule of law state, the construction of which is very important for Kazakhstan. It is indicated that 
it is the public service that ensures the interaction of the rule of law state with civil society and 
the individual citizen.

Keywords: civil service, civil servant, selection of personnel, competitive commission, 
examination, qualification requirements, professionalism, competence.

Кіріспе 
Қазақстан Республикасының сая-

си-құқықтық дамуының қазіргі жағдай-
ында неғұрлым өзекті міндеттердің бірі 
мемлекеттік басқару тетігінің тиімділі-
гін арттыру мәселесі болып қала береді. 
Осыған байланысты мемлекеттік қызмет-
ті жаңғырту мәселелері елдің дамуы үшін 
аса маңызды болып табылады. Қазақстан 
мемлекеттік тәуелсіздік алғаннан кейін 
дамудың әлеуметтік бағдарланған моделін 
қалыптастыруға бағыт алды.

Мемлекеттік қызметтің тиімділігін арт-
тыру демократиялық мемлекеттің бірінші 
кезектегі міндеті болып табылады, себебі 
мемлекеттік басқарумен байланысты қоғам-
дық қатынастарды құқықтық регламенттеуді 
жаңғырту қажеттігі мемлекеттік институт-
тарды нығайтуға, азаматтық қоғамды да-
мытуға және мемлекетке қоғамдық сенімді 
арттыруға бағытталған мемлекеттің қазіргі 
заманғы жағдайымен және құқықтық саяса-
тымен шартталады.

Осыған байланысты, аталған саладағы 

заңнаманы жетілдіру мәселелеріне ерекше 
назар аудару, олардың себептерін анықтау 
және бар проблемалық аспектілерді шешу 
әдістерін әзірлеу өте өзекті болып табылады.

Мемлекет басшысының «Жаңа жағдай-
дағы Қазақстан: іс-қимыл кезеңі» атты 2020 
жылғы 1 қыркүйектегі Қазақстан халқы-
на Жолдауының «Мемлекеттік басқарудың 
жаңа моделі» атты I тарауында мемлекеттік 
басқаруға, кадр саясатына, шешімдер қа-
былдау жүйесіне және олардың орындалуы-
на жауапкершілікті өзгерту жөнінде нақты 
міндет қойды2. 

Мемлекеттік басқару жүйесін жетілдіру 
мәселелері Қазақстан Республикасы Прези-
дентінің 2021 жылғы 26 ақпандағы № 522 
Жарлығымен бекітілген Қазақстан Республи-
касында мемлекетті басқаруды дамытудың  
2030 жылға дейінгі «Ең алдымен адамдар» 
– «адамға бағдарланған» моделін қалыпта-
стыру Тұжырымдамасында да көрініс та-
пқан3.

Аталған тұжырымдамаға сәйкес, бүгінгі 
таңда бүкіл әлем турбуленттілік, өсіп келе 
жатқан құбылмалылық, әлеуметтік, эконо-
микалық және саяси дамудың белгісіздігі 
дәуіріне аяқ басты. Тұжырымдама мақса-
тын іске асыру шеңберінде мемлекеттік қы-
зметті тиімді дамыту үшін бірқатар норма-
тивтік құқықтық актілерге өзгерістер мен 
толықтырулар енгізу арқылы проблемалар-
дың кең кешені қойылған, онда мемлекеттік 
қызмет жүйесінің жұмыс істеуінің негізгі 
қағидаттары мен тәсілдері, оның азаматтық 
қоғаммен өзара іс-қимыл жасау нысандары 
саласындағы өзекті мәселелер, кадр саяса-
ты, лауазымдар мен кадрлардың біліктілік 
құрылымы, нормативтік құқықтық реттеу 
мәселелері, мемлекеттік қызмет жүйесі, 
қызмет өткеру, мемлекеттік органдар мен 
қызметшілердің қызметін ұйымдастыру, ең-
бекақы және әлеуметтік кепілдіктер, билік 
органдары аппаратының қызметін басқару-
дың нәтижелілігін арттыру мәселелері кө-
терілген.

Елдердің ауқымды сын-қатерлерді еңсе-
ру барысында мемлекетке деген қоғамдық 
сенім, оның өзгерістерге дайындығы мәсе-
лесі ерекше маңызға ие болуда. Неғұрлым 
тиімді мемлекеттік басқаруға, азаматтардың 
басқарушылық шешімдер қабылдауға қаты-
суына сұрау салу тұрақты қалыптасуда.

2  Жаңа жағдайдағы Қазақстан: іс-қимыл кезеңі атты Мемлекет Басшысының 2020 жылғы 1 қыркүйектегі Қазақстан 
халқына Жолдауы // https://adilet.zan.kz/kaz/docs/K2000002020 (25.04.2022ж.)
3  Қазақстан Республикасы Президентінің 2021 жылғы 26 ақпандағы № 522 Жарлығымен бекітілген Қазақстан Респу-
бликасында мемлекетті басқаруды дамытудың 2030 жылға дейінгі «Ең алдымен адамдар» – «адамға бағдарланған» 
моделін қалыптастыру Тұжырымдамасы // https://adilet.zan.kz/kaz/docs/U2100000522  (25.04.2022ж.)

Мемлекет пен халықтың өзара іс-қи-
мылының әкімшілік-бақылау нысанына не-
гізделген мемлекеттік басқарудың қолданы-
стағы моделі халықтың үмітіне толық жауап 
бермейді деп айтуга болады. Осының нәти-
жесінде негізгі құндылықтар азаматтар мен 
олардың әл-ауқаты болып табылатын мем-
лекеттік басқарудың сервистік және «адамға 
бағдарланған» моделін қалыптастыру қа-
жеттілігі туындады.

Материалдар мен әдістер
Осылайша, Қазақстанда қалыптасқан 

тәжірибе мемлекеттік басқару реформасы 
жоспарланған және жүргізіліп жатқан әлеу-
меттік реформалардың уақтылығы мен оған 
қол жеткізуге байланысты негізгі пробле-
малардың бірі болып табылатынын көрсе-
теді, оның түпкі мақсаты ел азаматтарының  
әл-ауқатын арттыру болып табылады. Эко-
номикалық реформалардың барысы, қоғам-
ды демократияландыру жолымен ілгерілеу, 
тұтастай алғанда елді тұрақтандыру және 
дамыту көбінесе мемлекеттік басқару жүй-
есі мен мемлекеттік қызметшілердің кәсі-
билігіне, олардың әрекетке қабілеттілігі мен 
бастамашылығына, елдің таңдаған бағытын 
ұстануына байланысты екені айқын болады.

Мемлекеттік басқарудың ұлттық жүй-
есінің басты адами ресурсы кәсіби мемле-
кеттік қызметшілер. Мемлекеттік қызмет-
тің табиғаты нақты қарастырылып отырған 
елдің саяси жүйесіне байланысты өзгеріп 
отыратындығына қарамастан мемлекеттік 
қызметтегі және адами капитал ретіндегі 
мемлекеттік қызметшілерге қатысты негізгі 
идеялар мен тәсілдер әмбебап болып келеді.

Талқылау және нәтижелер
Мемлекеттік қызметшілер мемлекеттік 

аппараттың негізін қалайды. Белгілі бір құн-
дылықтар жүйесіне негізделген тиісті білік-
тілік деңгейіне, нақты дағдыларға ие болып, 
белгіленген нормалар мен ережелерді сақтай 
отырып, мемлекеттік қызметшілер өз жұмы-
сын жоғары кәсіби деңгейде атқару қабілеті-
не ие. Мемлекеттік қызметшінің өзінің қыз-
меттік міндеттерін жоғары кәсіби деңгейде 
атқаруға деген ұмтылысы мен қабілеті мем-
лекеттік органның тиімді жұмысының негіз-
гі факторларының бірі болмақ. Мемлекеттік 
басқарудың тиімділігі кез келген мемлекет-

тің дамуы мен азаматтардың өмір сүру са-
пасын арттырудың негізгі факторы ретінде 
қарастырылады. Өз кезегінде мемлекеттің 
мақсаты мемлекеттік қызметшілердің еңбек 
сапасын жақсарту үшін қажетті жағдайлар 
мен оларға тиісті талаптар жасау.

Мемлекет басшысы 2022 жылғы 11 
қаңтарда Парламент Мәжілісінің отыры-
сында мемлекеттік қызметке іріктеуден өту 
үшін рәсімдер мен біліктілік талаптарын 
оңайлату қажеттігіне назар аударды4. Қа-
сым-Жомарт Тоқаевтың пікірінше, мемле-
кеттік қызмет кез келген қазақстандыққа 
ашық болуы тиіс. Бұл ретте меритократия 
принципі мемлекеттік аппарат жүйесінде 
кадрларды іріктеудің және жоғарылатудың 
негізгі құралына айналуы тиіс.

Мемлекет Басшысының тапсырмаларын 
іске асыру мақсатында «Қазақстан Респу-
бликасының мемлекеттік қызметі туралы» 
Қазақстан Республикасының заңына түзету-
лерді көздейтін өзгерістер мен толықтыру-
лар әзірленген, онда лауазымдардың жекеле-
ген санаттары үшін конкурстан тыс іріктеуді 
қолдануды кеңейту, сондай-ақ және қызмет-
шіні одан әрі жоғарылату немесе жұмыстан 
шығару туралы шешім қабылдауға әкелетін 
қызметшілердің жұмысын бағалау процесін 
қайта қарау.

Өз кезегінде конкурстан тыс іріктеуді 
кеңейтуді Мемлекеттік басқару академиясы-
ның, мемлекет есебінен білім алған жоғары 
оқу орындарының түлектерін тағайындау 
арқылы жүзеге асыру көзделеді. Бұдан басқа, 
лауазымдардың ерекшелігіне байланысты 
уәкілетті орган айқындайтын конкурс өткі-
зу тәртібімен регламенттей отырып, конкурс 
кезеңдерінің реттілігін алып тастау жоспар-
лануда.

Қазақстан Республикасының Конститу-
циясында азаматтардың мемлекет істерін 
басқаруға қатысу құқығы және де мемле-
кеттік қызметке кіруге тең құқық бекітілген. 
Бұл ұйымдастырушылық және құқықтық 
сипаттағы шаралардың тұтас жүйесімен 
қамтамасыз етіледі.

Конституцияның 13-бабының 1-тар-
мағына5 сәйкес әркімнің құқық субъектісі 
ретінде танылуына құқығы бар және өзінің 
құқықтары мен бостандықтарын заңға қай-
шы келмейтін барлық тәсілдермен қорғауға 
хақылы. Өз кезегінде, адамның және азамат-

4  «Қасіретті қаңтар» сабағы: қоғам тұтастығы – тәуелсіздік кепілі 2022 жылғы 11 қаңтардағы Мемлекет басшысы 
Қ.К. Тоқаевтың Қазақстан Республикасы Парламенті Мәжілісінің отырысында сөйлеген сөзі  // https://adilet.zan.kz/kaz/
docs/K2200002022  (25.04.2022ж.)
5  Қазақстан Республикасының Конституциясы 1995 жылы 30 тамызда республикалық референдумда қабылданды//
https://adilet.zan.kz/kaz/docs/K950001000_ (25.04.2022ж.)

тың өз құқықтары мен бостандықтарын жү-
зеге асыруы басқа адамдардың құқықтары 
мен бостандықтарын бұзбауға, конституци-
ялық құрылыс пен қоғамдық имандылыққа 
нұқсан келтірмеуге тиіс.

Конституцияның 33-бабына сәйкес ре-
спублика азаматтарының мемлекеттік қыз-
метке кіруге тең құқығы бар. Мемлекеттік 
қызметші лауазымына кандидатқа қойы-
латын талаптар лауазымдық міндеттердің 
сипатына ғана байланысты болады және 
заңмен белгіленеді. 

Заңнама мемлекеттік қызметке кіретін 
кез келген азамат орындауға міндетті бірқа-
тар талаптарды, сондай-ақ мемлекеттік қыз-
метке кіруге рұқсат етілмейтін шектеулерді 
белгілейді.

«Мемлекеттік қызмет туралы» Қа-
зақстан Республикасы Заңының  
13-бабына сәйкес мемлекеттік қызметке 
кіретін адамдар, егер заңнамада тиісті лауа-
зымдарға қатысты өзгеше белгіленбесе, Қа-
зақстан Республикасының азаматтығына ие 
болуға, жасы он сегіз жастан кем болмауға, 
қажетті білімі, кәсіптік даярлық деңгейі бо-
луға және белгіленген біліктілік талаптары-
на сәйкес келуге тиіс.

Азамат мемлекеттік қызметке кіру кезін-
де салық қызметі органдарына өзінің алған 
кірістері және өзіне меншік құқығымен ти-
есілі, салық салу объектілері болып табы-
латын мүлкі туралы мәліметтерді ұсынуға 
міндетті.

Қазақстанда мемлекеттік қызметке ор-
наласу базалық лауазымдардан басталады. 
Әрбір кандидат өзінің жеке қасиеттерін, 
кәсіби және басқарушылық дағдыларын 
бағалау үшін тестіленеді, ал мемлекеттік 
қызметке алғаш рет қабылданушылар үшін 
іріктеу рәсімі объективті түрде орталықтан-
дырылған. Мансап сатысымен көтерілу қа-
таң түрде конкурс арқылы, кезең-кезеңімен, 
дәйекті түрде төменгі лауазымнан жоғары 
лауазымға дейін. Осылайша, меритократия 
қағидаты қорғалады және мемлекеттік қы-
зметке іріктеудің рулық, кландық және сая-
си-командалық тетіктері жойылады. 

Бүгінгі таңда мемлекеттік қызмет жүй-
есі екі үлкен санатқа бөлінеді, бұл саяси 
мемлекеттік қызметшілер мен әкімшілік 
мемлекеттік қызметшілер. Саяси мемлекет-
тік қызметшілерге Президент, Министрлер 

кабинетінің мүшелері, мемлекеттік ведом-
стволардың басшылары және тағы басқа-
лары жатады. Саяси қызметшілер корпусы 
саяси шешімдерді әзірлеуге тікелей қатысы 
бар жоғары лауазымды адамдардан тұрады. 
Мемлекеттік әкімшілік қызметшілерге жер-
гілікті жерлерде мемлекеттік саясатты іске 
асыруға тікелей жауапты адамдар жатады.

Мысалы, әкімшілік мемлекеттік қыз-
метшілер бейіндік ведомствоға және лау-
азымдық ұстанымына қарай А, В, С, D, E 
санаттарына бөлінеді, мемлекеттік қызмет 
саласындағы уәкілетті орган Қазақстан Ре-
спубликасының Мемлекеттік қызмет істері 
агенттігінің деректері бойынша 2021 жыл-
дың басында Қазақстандағы мемлекеттік 
қызметшілердің нақты саны 88 мың 400 
адамды құрады. Өңірлік өлшемде мемлекет-
тік қызметшілердің штат бірліктері бойын-
ша көшбасшы Шығыс Қазақстан облысы-
ның әкімдігі болып табылады – 4 104 адам. 
Екінші орында Алматы облысы, онда 4 084 
мемлекеттік қызметші еңбек етеді, үшін-
ші орында Түркістан облысы, 3 мың 991 
мемлекеттік қызметші тартылған. Ең азы 
Нұр-Сұлтан және Шымкент қалаларының 
әкімдіктері, олардың штат бірлігі сәйкесін-
ше 934 және 717 адамды құрайды6.

Әдетте, саяси және әкімшілік мемле-
кеттік лауазымдарға қойылатын үлгілік 
біліктілік талаптары мемлекеттік қызмет-
тегі тәжірибені білдіреді. Бұл талап жастар 
арасынан жаңа тұлғалардың мемлекеттік 
қызметке кіруіне жиі кедергі болып табыла-
ды. Мемлекеттік қызметке басымдылықпен 
іріктеу мүмкіндіктері қазіргі уақытта «Бо-
лашақ» стипендиясы бойынша магистрату-
раның түлектері, сондай-ақ Президенттік 
жастар кадрлық резервінің мүшелері үшін 
қолжетімді.

Мәселен, Қазақстан Республикасы Пре-
зидентінің «Президенттік жастар кадр ре-
зервінің кейбір мәселелері туралы» 2019 
жылғы 27 тамыздағы № 141 Жарлығының7 
3-тармағына сәйкес резервке іріктеуге отыз 
бес жастан аспаған, жоғары білімі және 
кемінде бес жыл жұмыс өтілі бар Қазақстан 
Республикасының азаматтары қатысады, ал 
резервке іріктеу мынадай кезеңдерден тұра-
ды: кандидаттардың құжаттарын қабылдау; 

6  Сколько чиновников в Казахстане? Среди штатной численности акиматов лидирует Восточно-Казахстанская об-
ласть // inbusiness.kz/ru/last/skolko-chinovnikov-v-kazahstane  (25.04.2022ж.)
7  Президенттік жастар кадр резервінің кейбір мәселелері туралы Қазақстан Республикасы Президентінің 2019 жылғы 
27 тамыздағы № 141 Жарлығы // https://adilet.zan.kz/kaz/docs/U1900000141  (25.04.2022ж.)
8  Азаматтық және саяси құқықтар туралы халықаралық пактіні ратификациялау туралы Қазақстан Республикасының 
2005 жылғы 28 қарашадағы № 91 Заңы. // https://adilet.zan.kz/kaz/docs/Z050000091_  (25.04.2022ж.)
9  Біріккен Ұлттар Ұйымының Сыбайлас жемқорлыққа қарсы конвенциясын ратификациялау туралы Қазақстан Респу-
бликасының 2008 жылғы 4 мамырдағы № 31 Заңы // https://adilet.zan.kz/kaz/docs/Z080000031_  (25.04.2022ж.)

мәтіндік және сандық ақпаратпен жұмыс 
істеу қабілетін бағалау; ахуалдық міндет-
терді шешу; құзыреттерді бағалау; резервке 
іріктеу жөніндегі сараптама комиссиясында 
кандидаттармен әңгімелесу. Бұл ретте ре-
зервке іріктеу кезеңдері ақпараттық жүйе-
лерді пайдалана отырып жүргізілуі мүмкін.

Бүгінгі күні Қазақстан Республикасында 
жастар үшін мемлекеттік қызметке іріктеу-
ден өту үшін негізгі әлеуметтік лифтілердің 
бірі «Болашақ» бағдарламасы және Пре-
зиденттік Жастар кадрлық резерві жобасы 
болғаны кездейсоқ емес. Мемлекет бас-
шысының мемлекеттік қызметке кіру үшін 
артық кедергілерді жою жөніндегі тапсы-
рмасы мемлекеттік аппарат жүйесіне жаңа 
адамдардың, оның ішінде жастардың одан 
әрі келуіне ықпал ететін болады. Жұмыс 
тәжірибесінің болуы жөніндегі талапты 
қоса алғанда, біліктілік талаптарын оңайла-
ту дарынды жастар арасында бәсекелестік 
іріктеуді жүргізу үшін қолайлы негіз жа-
сайды және олардың өз еліне пайда келтіру 
үшін мемлекеттік қызметке кіруіне мүмкін-
дік береді.

Халықаралық құқық нормаларында мем-
лекеттік лауазымға орналасуға үміткер аза-
маттарға қойылатын біліктілік талаптарына, 
сондай-ақ мемлекеттік қызметші лауазымы-
на орналасуға конкурс өткізуге және конкурс 
өткізу туралы хабарландыру орналастыруға 
қатысты ережелер көзделеді.

Мәселен, 1966 жылғы Азамат-
тық және саяси құқықтар туралы ха-
лықаралық пактінің 25-бабына сәй-
кес (Қазақстан Республикасының  
2005 жылғы 28 қарашадағы № 91 Заңымен 
ратификацияланған)8, әрбір азамат  
2-бапта көрсетілген қандай да бір кем-
сітушіліксіз және негізсіз шектеулерсіз өз 
елінде жалпы теңдік жағдайында мемлекет-
тік қызметке қабылдану құқығы мен мүм-
кіндігіне ие болады.

Біріккен Ұлттар Ұйымының 2003 
жылғы Сыбайлас жемқорлыққа қар-
сы конвенциясының (Қазақстан Респу-
бликасының 2008 жылғы 4 мамырдағы  
№ 31-IV Заңымен ратификацияланған) (бұ-
дан әрі – Конвенция)9 7-бабына сәйкес 
сыбайлас жемқорлыққа аса осал деп сана-

латын мемлекеттік лауазымдарды атқару 
үшін кадрларды іріктеудің және оқытудың, 
қажет болған жағдайда мұндай қызметкер-
лерді осындай лауазымдарда ротациялаудың 
тиісті рәсімдерін қарастырады.

Әрбір қатысушы мемлекет кандидаттар 
мен мемлекеттік қызметке сайлау крите-
рийлерін белгілеу мақсатында Конвенция-
ның мақсаттарына сәйкес және оның ішкі 
заңнамасының негізгі қағидаттарына сәйкес 
тиісті заңнамалық және әкімшілік шаралар-
ды қабылдау мүмкіндігін қарастырады.

Соңғы жылдары мемлекеттік қызмет 
жүйесінде жүргізілген реформалар, ең ал-
дымен, кадрларды іріктеу және жоғарылату 
кезінде меритократия қағидатын күшейтуге 
бағытталған. Бұл басымдықты таңдау Мем-
лекет басшысының мемлекеттік аппараттың 
тиімділігін арттыру және мемлекеттік қыз-
метшілердің қызметін қоғамға қызмет етуге 
бағдарлау жөніндегі нұсқауларына негіздел-
ген. Қойылған міндеттерді тиімді іске асы-
рудың негізінде адами капитал, мемлекеттік 
аппараттың кәсіби құзыреті жатыр. 

Халықаралық тәжірибеде меритократия 
мемлекеттік қызметшінің еңбегі лайықты 
бағаланып, мансаптық және әлеуметтік өсу-
ге мүмкіндік беретін сіңірген еңбегін тану 
ретінде қарастырылады. Бұл принцип Син-
гапурдың мемлекеттік қызметінде кеңінен 
қолданылады, оның тәжірибесі Қазақстанда 
мұқият зерттелген. Меритократия қағида-
тын негізге ала отырып, қызметте жоғары-
лату барысында адамның қабілеттеріне баса 
назар аударылады.

ЕО елдеріндегі кадр саясатына келетін 
болсақ, мемлекеттік қызметшілердің кәсіби 
және шығармашылық әлеуетін дамыту ЕО 
елдерінің мемлекеттік кадр саясатының ба-
сымдықтарының бірі болып табылады.

Кадр саясаты деп мемлекеттік қыз-
метшілердің талаптарын қалыптасты-
ру, оларды іріктеу, кәсіптік даярлау 
жөніндегі мемлекеттің жалпы бағытын,  
сондай-ақ тұтастай алғанда мемлекеттік қы-
зметті дамыту перспективаларын түсінген 
жөн. Мемлекеттегі экономикалық және әле-
уметтік реформалардың табысты жүргізілуі 
мемлекеттік қызмет құрылымдарының ка-
дрлық әлеуетіне тікелей байланысты.

ЕО-ға мүше елдердің мемлекеттік қызмет 
жүйелерінде қарастырылған қызметкерлерді 
жалдау рәсімі екі принципті біріктіреді:

1) кез келген білікті азаматтың мемле-
кеттік (азаматтық) қызметке тең қол жет-
кізу құқығы. Әрбір азамат мемлекеттік 
қызметті регламенттейтін заңда көзделген 

талаптарға, сондай-ақ осы бос орынға із-
денушілерге қойылатын талаптарға сәйкес 
келген жағдайда, жария лауазымға орнала-
суға құқылы;

2) мемлекеттік басқару құрылымдары-
ның мемлекеттік қызметке үздік кандидат-
тарды жалдауға мүдделілігін айқындайтын 
үздік кандидаттар қағидаты [1]. 

Мемлекеттік басқаруы Француз концеп-
циясының ықпалымен қалыптасқан елдер 
үшін тең қолжетімділік принципі шешуші 
болып табылады (оларға Испания, Италия, 
Франция кіреді). Сонымен қатар, Голландия 
және Скандинавия елдері сияқты елдер ең 
үздік кандидаттар қағидатын қалайды.

Белгілі бір дәрежеде екі жүйенің белгілері 
бірқатар елдердің мемлекеттік қызметті ұй-
ымдастыруында байқалады.

Осылайша, ЕО-ға мүше елдер мемлекет-
тік басқару үшін кадрды іріктеу және жалдау 
жүйесін әзірледі, ол екі қағиданы да еске-
реді. Мысалы, Германияға мемлекеттік қыз-
метшінің мамандануына назар аударылыады 
атап өту қажет, Франция мен Ұлыбритания-
да мемлекеттік қызметшінің әкімшілік, сон-
дай-ақ техникалық арнайы функцияларды 
орындау шеберлігіне көбірек көңіл бөлінеді.

ЕО кадрларды іріктеумен, емтихандар, 
сұхбаттармен, сондай-ақ қажетті маман-
дарды іріктеуді жүзеге асыратын агенттік-
тердің делдалдық ұйымдарының көмегімен 
сипатталады. Үкіметтік дәрежедегі қызмет-
шілерді жұмысқа қабылдауға қатысты ерек-
ше дәстүрлер мен формалар қалыптасқан. 
Сонымен, Ұлыбританияда барлық мемле-
кеттік қызметшілер санаттар мен топтарға 
бөлінеді. Ағылшындық кадрларды іріктеу 
жүйесі адамның қажетті білім деңгейін ием-
дену ғана емес, туындаған мәселені шешуге 
шығармашылық тұрғыдан қарау қабілетіне 
де негізделген. Жоғары дәрежелі қызмет-
керлерді қабылдауды 1855 жылы құрылған 
Мемлекеттік қызмет комиссиясы жүзе-
ге асырады. Бос лауазымдарға орналасуға 
емтихандар мен сұхбаттар Оксфорд және 
Кембридж университеттерінің бағдарлама-
лары бойынша өткізіледі. Ұлыбританияның 
мемлекеттік қызметшілерінің жоғары ин-
теллектісі, нәтижеге қол жеткізе білу және 
адамдармен қарым-қатынас жасай білуі 
секілді қасиеттерге ие болуы тиіс [2].  

Франция заңнамасына сәйкес, егер ол 
француз азаматтығы болмаса, моральдық та-
лаптарға сай келмесе, әскери қызмет туралы 
заңнаманы бұзған жағдайда (үміткер әскери 
қызмет өткеруі немесе одан босатылуы ке-
рек), өтініш беруші мемлекеттік қызметке 



ВЕСТН
И

К И
Н

СТИ
ТУТА ЗАКО

Н
О

Д
АТЕЛ

ЬСТВА И
 П

РАВО
ВО

Й
 И

Н
Ф

О
РМ

АЦ
И

И
 РК №

 2 (69)-2022

29

КОНСТИТУЦИОННОЕ И АДМИНИСТРАТИВНОЕ ПРАВО

қабылдана алмайды. 
Мемлекеттік қызметке қабылдау кезінде 

жұмыс шарттары ескерілмейді, өйткені олар 
ережелері тиісті санаттағы барлық мемле-
кеттік қызметшілерге қолданылатын нор-
мативтік актілермен айқындалады. Мемле-
кеттік қызметшілерге еңбек заңнамасының 
нормалары қолданылмайды.

Германияда мемлекеттік қызметшілерге 
қойылатын негізгі талаптар – бұл кәсіптік 
білім беру және алдын ала арнайы дайын-
дық (түрлері мен мерзімдері лауазымдық 
жағдайына қарай сараланады). Үздіксіз 
білім алу мемлекеттік қызмет жүйесінде 
ілгерілеу және ротацияны қолдану үшін қа-
жетті шарт. Оқыту бағдарламаларының кең 
ауқымы лауазымды тұлғаның ресми кезеңде 
үздіксіз кәсіби дамуы үшін тұрақты кепіл-
діктерді құру мүмкіндігін тудырады. Білім 
беру бағдарламалары модульдік принцип 
негізінде құрылады және бұл оларды қоғам-
ның қажеттіліктерін қанағаттандыра оты-
рып, тез бейімделуге мүмкіндік береді [3]. 

Францияда мемлекеттік қызметшілерді 
оқыту бастапқы кәсіби дайындықтан және 
мемлекеттік қызметшілердің біліктілігін 
арттырудан тұрады («үздіксіз кәсіби оқу»). 
Осылайша, әртүрлі министрліктердің мем-
лекеттік қызметшілер корпусына тікелей 
конкурстар ұйымдастырылады. Бұл фран-
цуз үлгісін ағылшын және неміс үлгілерінен 
ерекшелендіреді. Өз кезегінде Францияда 
Германиядағы сияқты мемлекеттік қызмет-
шілерді оқыту жүйесі орталықтандырылған 
және көп деңгейлі құрылымдарға ие. Алай-
да, егер неміс оқу бағдарламалары, атап 
өтілгендей, экономикалық және құқықтық 
пәндердің жоғары тепе-теңдігімен ерекшеле-
нетін болса, онда француздық көзқарас эко-
номиканы терең зерттеуге бағытталған [4]. 

Испанияда қызметкерлерді іріктеу 
әкімшілік құқық, мемлекеттік экономика, 
мемлекеттік басқару, бюджет және қаржы 
менеджменті бойынша ашық конкурстық 
емтихандар арқылы жүзеге асырылады. Бұл 
бағыттағы жаңашылдықтардың қатарында 
түлектердің бірнеше ай бойы міндетті өн-
дірістік тәжірибеден өтуі де бар. Бұл олар-
дың мемлекеттік басқару саласында тұрақты 
жұмыс табуына мүмкіндік туғызады [4]. 

Ұлыбританияда мемлекеттік қызмет-
ке қабылдау үшін кандидаттарды іріктеуді 
Мемлекеттік қызмет жөніндегі комиссия, 
сондай-ақ тікелей министрліктер мен ме-
кемелер жүргізеді. Мемлекеттік қызметке 
кандидаттарды бағалау және іріктеу агент-
тігі іріктеуде қосалқы рөл атқарады. Қа-

былдау процестері лауазымның деңгейіне, 
тобына және сипатына байланысты ерек-
шеленеді. Орта және кіші буын қызмет-
керлеріне конкурс өткізу комиссиялардың 
жалпы бақылауында болғанымен, оны тіке-
лей министрліктер мен мекемелердің өздері 
жүргізеді. Министрліктер мен ведомство-
лар қызметкерді іріктеу кезінде мемлекет-
тік қызметке кандидаттарды бағалау және 
іріктеу жөніндегі агенттіктің қызметтерін 
пайдалануға құқылы. Мемлекеттік қызмет 
мамандары – заңгерлер, экономистер, ин-
женерлер, әкімшілер комиссия анықтайтын 
арнайы конкурс нәтижесінде іріктеледі. 
Комиссия жалпы алғанда орындаушыдан 
бастап, орта және басшы лауазымдарға 
дейінгі кадрларды іріктеумен айналысады. 
Қызметке үміткерлердің конкурсын Мем-
лекеттік қызмет істері жөніндегі комиссия-
ның төрт бөлімшесі жүзеге асырады. Әрбір 
бөлім белгілі бір топтар бойынша іріктеуге 
маманданған: әкімшілік лауазымдар бой-
ынша бөлім, ғылыми лауазымдар бойынша 
бөлім, технологиялық лауазымдар бойынша 
бөлім, жалпы бөлім (ақпараттық және басқа 
да мамандандырылған лауазымдарға заң-
гер-кандидаттарды іріктеу). Мемлекеттік ла-
уазымдарға кандидаттарды іріктеу процесі 
бірнеше кезеңнен тұрады. Олардың бірін-
шісі – берілген тақырып бойынша жазбаша 
баяндама. Конкурстан сәтті өткен жағдайда 
тестілеу мен сұхбаттар өткізіледі. Қазіргі 
уақытта тестілеу және сұхбат нысандары 
үміткерлердің қабілеттерін бағалауда ерек-
ше маңызға ие. Осыдан кейін бөлім өкілдері 
жинақталған бағалау негізінде түпкілікті 
іріктеу бойынша қорытынды әңгімелесу өт-
кізеді, оның негізінде кандидатты қызмет-
ке қабылдау мәселесі шешіледі. Сондай-ақ 
кандидаттар оқу курстарын аяқтаған оқу 
орындарының – мектептер мен универси-
теттердің ұсынымдары ескеріледі [5].

Дамыған елдердің тәжірибесін негізге ала 
отырып, көптеген дамыған мемлекеттерде 
мемлекеттік қызметке үміткерлерді ірікте-
уді тәуелсіз органдар бақылайды деген қо-
рытынды жасауға болады. Бұл органдардың 
құқықтық мәртебесі «Мемлекеттік қызмет 
туралы» заңмен бекітілген. Кадрларды ірік-
теу мен орналастыруды одан әрі жетілдіру 
талап етіледі. Бұл ретте мемлекеттік қызмет-
ті ұйымдастырудағы барлық оң тәсілдерді 
барынша пайдалану, жұмыс тәжірибесі 
мол кәсіби кадрларды сақтауға және жетіл-
діруге аса назар аудару ұсынылады. Оқыту 
процесінде тек теориялық білім алып қана 
қоймай, ірі ұйымдарды басқару дағдыларын 

меңгеруі қажеттілігін ескерген жөн.
Қазақстандағы әкімшілік реформаның 

негізі ХХ ғасырдың екінші жартысынан 
бастап Батыста кең тараған басқа-
рушылық тәсіл негізінде мемлекеттік 
басқаруды жаңғырту идеясы болуы тиіс.

Қорытынды
Қазақстан Республикасының мемлекеттік 

қызмет жүйесінде соңғы жылдары жүргізіл-
ген реформалар негізінен кадрларды ірік-
теу және жоғарылату кезінде меритократия 
қағидатын күшейтуге бағытталған болатын. 
Бұл басымдықты таңдау Мемлекет басшы-
сының мемлекеттік аппараттың тиімділігін 
арттыру және мемлекеттік қызметшілердің 
қызметін қоғамға қызмет етуге бағдарлау 
жөніндегі нұсқауларына негізделген. Қой-
ылған міндеттерді тиімді іске асырудың не-
гізінде адами капитал, мемлекеттік аппарат-
тың кәсіби құзыреті жатыр. 

Мемлекет басшысының тапсырмасын іске 
асыру шеңберінде әзірленген «Қазақстан 
Республикасының кейбір заңнамалық ак-
тілеріне Мемлекет басшысының жекелеген 
тапсырмаларын іске асыру мәселелері бой-
ынша өзгерістер мен толықтырулар енгізу 
туралы» Қазақстан Республикасы Заңының 
жобасы (Заң жобасы) Қазақстан Республи-
касының «Мемлекеттік қызметі туралы» 
2015 жылғы 23 қарашадағы № 416-Қа-
зақстан Республикасының Заңына (Мемле-
кеттік қызмет туралы заң) әзірлеуші-орган 
конкурстан тыс әкімшілік мемлекеттік лауа-
зымды атқаруға құқығы бар адамдардың тіз-
бесін кеңейтетін жаңа тармақпен толықты-
руды ұсынады, 15-бап мынадай мазмұндағы 
7-тармақпен толықтырылған: «7. «Б» кор-
пусының мемлекеттiк әкiмшiлiк лауа-
зымдарының уәкiлеттi органымен келiсiм 
бойынша конкурс өткiзiлмей-ақ: орталық 
мемлекеттік органның дербес құрылым-
дық бөлімшесінің басшысы; орталық мем-
лекеттік органның аумақтық бөлімше-
сінің және оның облыстағы, республикалық 
маңызы бар қаладағы, астанадағы депар-
таментінің басшысы; жергілікті бюд-
жеттен қаржыландырылатын облыстық 
атқарушы органның, республикалық маңы-
зы бар қаланың, астананың атқарушы ор-
ганының басшысы; орталық мемлекеттік 
органның бөлім басшысының орынбасары;  
Жоғарғы Соттың қызметін ұйымдасты-
рушылық және материалдық-техникалық 
қамтамасыз ету жөніндегі уәкілетті орган 
басшысының орынбасары;Қазақстан Ре-
спубликасы Жоғарғы Сот Кеңесі Аппараты 

басшысының орынбасары.». 
Мемлекеттік қызмет туралы заңға сәй-

кес жұмыс істеп жүрген судьялар, депу-
таттар, саяси қызметшілер және басқа да 
адамдар секілді конкурстан тыс мемлекет-
тік әкімшілік лауазымға ие болуға құқылы 
адамдардың тізімі онсызда айтарлықтай кең 
деп есептейміз.

Осы ұсыныс мемлекеттік қызметке кіру 
кезіндегі теңдік қағидатына қайшы келеді 
(4-бап Мемлекеттік қызметтің негізгі қағи-
даттары, 6-тармақ) және басқа кандидаттар-
дың тең құқықтарын бұза отырып, олардың 
құқықтық мүмкіндіктерін тарылтады деп 
санаймыз.

Сондай-ақ, Заң жобасында «Мемлекеттік 
қызмет туралы» Заңның 27-бабына өзгері-
стер енгізу ұсынылады, оған сәйкес «Б» кор-
пусының мемлекеттік әкімшілік лауазымына 
орналасуға конкурс өткізу «Б» корпусының 
лауазымдарына заңнамада белгіленген ке-
зеңдерді жоюды ұсынады. Заң жобасына 
сәйкес баптың жаңа редакциясы ұсынылып 
отыр. «Конкурсты өткізу тәртібін уәкілетті 
орган айқындайды».

Бұл ұсыныста сыбайлас жемқорлық 
тәуекелдері бар деп айтуға болады, се-
бебі белгісіз және әртүрлі түсіндіруге және 
басқарушылық қалауға мүмкіндік береді. 
Мысалы, «кезеңдер мен олардың реттілігін» 
көздейтін қолданыстағы норма кандидат-
ты іріктеу кезінде меритократия қағидатын 
сақтау мақсатына ие. Мәселен, Қазақстан 
Республикасында мемлекеттік қызмет өтке-
рудің құқықтық негізін Қазақстан Республи-
касының Конституциясы, сыбайлас жемқор-
лыққа қарсы іс-қимыл туралы, Мемлекеттік 
қызмет туралы заңдар, Мемлекет Басшы-
сының бағдарламалық құжаттары және 
басқа да құқықтық актілер құрайды, осыған 
байланысты Қазақстан Республикасының 
Конституциясында бекітілген Нормативтік 
құқықтық актілердің санамаланған саты-
сын міндетті түрде сақтау қажет. Сондай-ақ, 
мемлекеттік қызмет туралы заңның қол-
даныстағы нормалары кеңінен түсіндіруге 
жатпайтын конкурстық іріктеуді жүргізудің 
дәйекті кезеңдерін белгілейтінін атап өту қа-
жет. Іс жүзінде мұндай жағдай конкурстық 
комиссияны бастамашылдықтан айырады 
және әлемдік практикада кеңінен қолданы-
латын іріктеудің өзге әдістерін қолдану мүм-
кіндігін айтарлықтай шектейді. Осының не-
гізінде оларды лауазымдардың ерекшелігіне 
байланысты заңға тәуелді деңгейде реттеу 
ұсынылады.

1995 жылғы 30 тамыздағы республика-

лық референдумда қабылданған Қазақстан 
Республикасы Конституциясының 61-бабы 
3-тармағының 1) тармақшасына сәйкес 
Парламент аса маңызды қоғамдық қатына-
старды реттейтін жеке және заңды тұлға-
лардың құқық субъектілігіне, азаматтардың 
құқықтары мен бостандықтарына, жеке 
және заңды тұлғалардың міндеттері мен жа-

уапкершілігіне қатысты негізгі принциптер 
мен нормаларды белгілейтін заңдар шыға-
руға хақылы.

Жоғарыда баяндалғанның негізінде бұл 
мәселелер заңнамалық деңгейде реттелуге 
тиіс деп пайымдаймыз, себебі олар Парла-
мент пен оның Палаталарының құзыретіне 
жататын мәселелерді тікелей қозғайды.

